
АРАЛЫШЕ СУКСЫЛАН КАНОН
Тропарь, 6-шо сем

Юмын Суксыжо, святой аралышем, мыйын илы-
шем Христос Юмо деч лӱдмаште кучо, ушем чын 
корнеш пеҥгыдемде, пылпомышысым йӧратымаш 
деке чонем ылыжте. Тыйын вӱдымет дене мый 
Христос Юмо деч кугу порылыкым налам.

Тау Ачалан, Эргылан, Святой Шӱлышлан, кызы-
тат, керек-кунамат, курым-курым мучкак. Аминь.

Богородичен: Мемнан Христос Юмынан Аваже, 
чылажымат Пӱрышым  умылаш лийдымын шочы-
ктышо Ӱдыр, осалым йӧратыше чонемым Христос 
Юмо утарыже да мыланем сулык касарымашым 
пуыжо манын, аралыше Суксем дене пырля Тудын 
порылыкшым чарныде сӧрвале.

Канон, 8-ше сем

1-ше муро
Ирмос: Шке калыкшым Йошкар теҥыз гоч лукшо 

Господьлан мурена, Тудо икте тыге чот чапланен.

Припев: Господь Иисус Христос, мыйын 
Юмем, мыйым серлаге.

Утарыше Христос, мыйым туныктышо да ара-
лыше капдыме Суксемлан мурым мураш да мок-
тымашым кондаш Шке кулетым йӧрышым ыште.

Аралыше святой Суксем, мыйын верч Юмым 
сӧрвале.

Теве мый шкетын шонен моштыдымо да йогыла-
ныше улам. Туныктышо да аралыше Суксем, мый-
ым, пытен шушым, кудалтен ит кодо.

Тау*: Тыйым сӧрвалем: ушемым шке молитват 
дене тӧрлӧ, Юмын кӱштымыжым шукташ да су-
лык касарымашым налаш йӧрышым ыште, осалым 
ужмышудымо лияш туныкто.

Кызытат*: Яндар Ӱдыр, Порылыкым пуышо 
Юмым Шке кулет верч аралыше Суксем дене пы-
рля сӧрвале да мыйым Пӱрышӧ Эргычын кӱшты-
мыжым шукташ туныкто.

 3-шо муро
Ирмос: Господь, Тый сӧрвален толшо-влакын 

пеҥгыдылыкше да пычкемышалтше-шамычын 
волгыдыжо улат, мыйын шӱлышем Тыйым мокта.

Тау* – лудман: Тау Ачалан, Эргылан, Святой Шӱлышлан.
Кызытат* – лудман: Кызытат, керек-кунамат, курым-ку-

рым мучкак. Аминь.

Аралыше святой Суксем, мыйын верч Юмым 
сӧрвале.

Аралыше Суксем, чыла шонымашем, уло чонем 
тый декет виктаренам: тушманын кержалтмыже 
деч мыйым арале.

Аралыше святой Суксем, мыйын верч Юмым 
сӧрвале.

Тушман шыгыремда, мыйым сеҥынеже, шкен-
жын осал пашажым шукташ тарата. Туныктышо 
Суксем, мыйым, пытен шушым, коден ит кае.

Тау: Аралыше поро Суксем, Пӱрышӧ Юмемлан 
да тыланет таум ыштен да тыршен мураш пу, шы-
гыремдыше тушман-шамыч деч утаре.

Кызытат: Эн Яндар Ӱдыр, чонемын чот кор-
штышо сусыржо-влакым паремде; ваштарешем 
шогышо тушман-шамычым поктен колто.

Седален, 2-шо сем
Чонем аралыше эн святой Суксем, уло чон дене 

йӧратен, тыйым сӧрвалем: ондалышын вапшыж 
деч мыйым эре арале да пылпомышысо илыш деке 
туныктен, волгалтарен, пеҥгыдемден виктаре.

Тау Ачалан, Эргылан, Святой Шӱлышлан, кызы-
тат, керек-кунамат, курым-курым мучкак. Аминь.

Богородичен: Нарашта Яндар Ӱдыр, чылаштым 
Ашныше Юмым языкыш пурыде шочыктенат. Ара-
лыше Суксем дене пырля Тудым сӧрвале: мыйым 

чыла нелылык гыч утарыже, чонемлан сулык деч 
эрыкталтмым, чаманымашым да волгыдым пуыжо, 
Тый вет икте вашке полшышо улат.

4-ше муро

Ирмос: Господь, Тыйын ончылгоч ямдылыметын 
таинствыж нерген колынам, Тыйын пашатым 
умыленам да Юмын чапетым моктенам.

Аралыше святой Суксем, мыйын верч Юмым 
сӧрвале.

Аралыше Суксем, айдемым йӧратыше Юмым 
сӧрвале да мыйым коден ит кае; илышем тыны-
сыште арален, пеҥгыде утарымашым пу.

Аралыше святой Суксем, мыйын верч Юмым 
сӧрвале.

Святой Суксем, полшышем да илышемын арал-
тышыже семын мый тыйым Юмо деч налынам да 
сӧрвалем: Чыла ойго дечат мыйым утаре.

Тау: Аралышем, шкендын яндарлыкет дене 
мыйын осалем эрыкте; да шола могырыш логал-
ме деч тыйын молитват дене утаралтын, чапланы-
ше-влакын ужашыште лиям.

Кызытат: Йыр авырыше ойго деч мыйым не-
лылык вуча. Эн Яндар Ӱдыр, чыла ойго деч вашке 
утаре, вет мый ик Тый декет веле толам.

5-ше муро
Ирмос: Господь, эр ӱжара годсек Тыйым сӧрва-

лена: Утаре мемнам, вет тый мемнан Юмына 
улат, Тый дечет моло юмым ме она пале.

Аралыше святой Суксем, мыйын верч Юмым 
сӧрвале.

Юмо деч йодаш тоштшо святой Аралышем, 
мыйым шыгыремдыше осал деч утараш Юмым  
сӧрвале.

Аралыше святой Суксем, мыйын верч Юмым 
сӧрвале.

Волгалтше волгыдо, Юмын мыланем пуымо 
Суксо, туныктышем да аралышем, мыйын чонем 
волгыдын волгалтаре.

Тау: Юмын Суксыжо, мыйым, шуко сулыкемын 
нелытше дене орланен малышым, помыжалте да 
шке кумалмет дене мыйым Юмым моктен мураш 
шогалте.

Кызытат: Нарашта Ӱдыр Мария, Юмым Шочы-
ктышо Госпожа, ӱшанле-влакын ӱшанышт, Тыйым 
моктен мурышо-влакым куандаре, а тушманын ку-
гешнымыжым сӱмырал шу.

6-шо муро
Ирмос: Волгыдым вургем гае чийыше Христос, 

чот чаманыше Юмо, мыланем волгыдо вургемым 
пӧлекле.

Аралыше святой Суксем, мыйын верч Юмым 
сӧрвале.

Юмын пуымо святой Суксо, мыйын поро ара-
лышем, тыйым сӧрвалем: чыла ойго да шӱлык деч 
мыйым утаре.

Аралыше святой Суксем, мыйын верч Юмым 
сӧрвале.

Святой поро Суксо, тыйым сӧрвалем: ушем вол-
галтаре да мыйым сотемдаре, пайдале нерген гына 
шонаш туныкто.

Тау: Аралыше Суксо, шӱмемым ишыше тургыж-
ланымашым чаре, поро пашаште пеҥгыдын шогаш 
туныкто да илышым пуышо шыпышке ӧрыкта-
рышын виктаре.

Кызытат: Юмым Шочыктышо Ӱдыр, Юмын 
Шомак кӧргышкет шыҥен да еҥ-влаклан Тыйым 
пылпомышын тошкалтышыже семын ончыктен, 
Кӱшылсӧ мемнан деке Тыйын гоч волен.

Кондак, 4-ше сем
Господьын пуымо аралыше святой Суксо, ча-

маныше лий, мый дечем, йырнык деч, ит кораҥ, 
лишкат мияш лийдыме волгыдо дене волгалтаре да 
Пылпомыш Кугыжанышлан йӧрышым ыште.

Икос
Арален налше святой Суксем да мурызем, Юмын 

капдыме моло Вийже-шамыч дене пырля мыйым 

чамане да арале, ятыр алгаштарымаш дене лавыр-
гыше чонем пылпомышысо чаплан ямдыле, чоне-
мым поро шонымаш дене волалтаре. Суксем, шке 
чапет дене мыйым теме, осалым шонышо туш-
ман-шамычым пытаре, мыйым Пылпомыш Кугы-
жанышлан йӧрышым ыште.

7 -ше муро

Ирмос: Иудей гыч толшо эрге-влак, Троицылан 
чот ӱшанен, Вавилон оласе коҥгаште йӱлышӧ ту-
лым сеҥеныт да муреныт: Ачана-шамычын Юмы-
жо, Тый моктымо улат.

Аралыше святой Суксем, мыйын верч Юмым 
сӧрвале.

Господьын Суксыжо, чаманыше лий да мыйын 
верч Юмым сӧрвале, вет тый ӱмырем мучко мыла-
нем аралтыш да Юмын пуымо курымаш туныкты-
шем да перегышем улат.

Аралыше святой Суксем, мыйын верч Юмым 
сӧрвале.

Святой Суксо, пиалдыме чонемым Юмо тыла-
нет яндарым пуэн, илыш корнышто тудым разбой-
ник-шамычлан пушташ ит пу, сулык касарыме кор-
ныш виктаре.

Тау: Уда шонымаш да осал паша-шамыч дене ла-
выргыше чонемым тыланет почам: туныктышем, 

вашке тол да мыланем пареммашым пу, поро шо-
нымаш дене теме, тӧр корныш савырнаш полшо.

Кызытат: Кӱшылсын Уш-акылже, «Ачана-ша-
мычын Юмыжо, Тый моктымо улат», - манын, ӱша-
нен сӧрвалыше-влакым Юмын Аван кумалмыже 
верч кугу уш-акыл да Юмын пеҥгыдылыкше дене 
теме.

8-ше муро
Ирмос: Суксо-влакын моктымо Пылпомышысо 

Кугыжам курым-курымеш моктен мурыза да ча-
пландарыза.

Аралыше святой Суксем, мыйын верч Юмым 
сӧрвале. 

Юмо деч колтымо поро Суксо, мыйын, шке куле-
тын, илышем пеҥгыдемде да курымеш ит кодо.

Аралыше святой Суксем, мыйын верч Юмым 
сӧрвале.

Тыйым, поро пиалан Суксым, туныктышемым 
да аралышемым, чынжымак эн поро пиаланым, ку-
рым-курымеш моктен мурем.

Тау: Чыла еҥын поро да осал пашаштым тул дене 
тергыме кечын мыланем тый леведыш да пеҥгыде 
пырдыж лий.

Кызытат: Юмым Шочыктышо Яндар Ӱдыр, мы-
ланем, Шке кулетлан, полшышо да ӱшык вер лий, 
Шке аралтышет деч посна ит кодо.

9-ше муро

Ирмос: Яндар Ӱдыр, ме, тыйын утарыме еҥет-
влак, Тыйым чынак Юмым Шочыктышо манына 
да капдыме Суксо-влак дене пырля моктен мурена.

Господь Иисус Христос, мыйын Юмем, мый-
ым серлаге.

Утарышем, Тый вет чаманыше да поро улат, мый-
ым серлаге да чын илыше-влак тӱшкаш пурто.

Аралыше святой Суксем, мыйын верч Юмым 
сӧрвале.

Господьын Суксыжо, мыланем эре порым шо-
наш да пайдалым ышташ полшо, неле годым пеҥ-
гыдемде да сулыкдымым ыште.

Тау: Пылпомышысо Кугыжа деч йодаш тошто 
святой Суксем, мыйым, сулыканым, чаманыже ма-
нын, моло капдыме куат-влак дене пырля Юмым 
сӧрвале.

Кызытат: Тый дечет Капым налшым йодаш то-
штшо Поро Яндар Ӱдыр, Шке кумалмет дене мый-
ым шыгыр гыч лук, сулык касарымашым да ута-
ралтмашым пу.

Молитва

Христосын святой Суксыжо, тынеш пурымем 
годым мыланем, сулыканлан, чонем ден капемлан 
пуымо святой аралышем, тыйым чот сӧрвалем! 

Його улмем да уда койышем дене тыйым, эн ян-
дарым да волгыдым, эре сырыктем, чыла уда па-
шам дене: шоям шойыштмо, еҥ ӱмбак ондален 
ойлымо, кӧраныме, вурсымо, мут колыштдымо, 
шке иза-шольым ужмышудымо да осалым шар-
ныме дене, пояш тӧчымӧ, курваланыме, еҥ ӱмбак 
шыдым кучымо, еҥлан пуаш чаманыме, шуко коч-
мо, утыждене мутланыме, осал чоя шонымаш да 
кугешнаш йӧратыме дене, капын ажгынымыжым 
шукташ тыршыме дене тыйым шке дечем поктен 
колтенам. Мом шке кумылын ыштенам, тыгайым 
шонен моштыдымо вольыкат ок ыште. Кузе ынде 
ӱмбакем ончалын але мый декем, ӱпшышӧ пий гай 
деке, лишемын кертат? Христосын Суксыжо, ынде 
мыйым, осал паша дене йӧршеш йомшым, могай 
шинча дене ончалат? А мыйже, кажне кечын да йӱ-
дым, кажне шагатыште тӱрлӧ осал пашам ыштыше 
еҥ, кузе тый дечет сулыкем касараш полшаш йо-
дын кертам?

Аралыше святой Суксем, сукен возын тыйым 
сӧрвалем: мыйым, сулыкан да йӧрдымӧ кулетым, 
(шке лӱмет ойло) чамане, шкендын святой молитват 
дене мыланем осал тушман ваштареш шогаш пол-
шо да пыдал налше лий, чыла святоет дене пырля 
мыйым Пылпомышысо Кугыжанышлан йӧрышым 
ыште, кызытат, керек-кунамат, курым-курым муч-
как. Аминь.



13

АРАЛЫШЕ СУКСЫЛАН  
МОЛИТВА-ВЛАК 

1. Эрдене лудшаш

Мыйын осал чонем воктен да вожылдымын илы-
маштем шогышо святой Суксо, чытыде илымем-
лан верч мыйым кудалтен ит кодо, мыйын гай язы-
кан дечат ойырлен ит кае, колышашлык тиде капем 
осал иялан кидышкыже виеш налаш эрыкым ит пу; 
орлыкым чытыше осал кидемат куатаным ыште, 
утаралтшашлык корнылан мыйым туныкто. Мый-
ын осал чонем ден капем левед оролышо святой 
Суксо, тиде илымаштем кажне кечын тыйым сы-
рыктымем, эртыше тиде йӱдым ыштыме языкемат 
чыла кудалте, проститле, таче кечын мыйым левед, 
иян чыла тӱрлӧ осалышке пуртымыж деч мыйым 
арале, нимогай язык денат Юмым сырыкташ ынже 
лий, Юмо деч лӱдын, Юмылан йӧрышын сайын 
илаш мыланем куатым пуыжо манын, мыйын верч 
Юмылан кумал. Аминь.

2. Кастене лудшаш
Христосын Суксыжо, тый мыйым аралыше свя-

той, мыйын чонем ден капем левед коштшо улат; 
мыйын таче ыштыме языкем-шамычым чылажы-
мат кудалте, осал тушманын чыла тӱрлӧ ондалы-
маш гычше мыйым утаре, ик языкем денат Юмем 
сырыктышашем ынже лий. Мый языкан да йӧр-
дымӧ кулет улам гынат, мыйын верч сӧрвале; 
Пеш Святой Троицын, Господь Иисус Христосын 
Аважын, чыла святой-шамычын чаманымыштым, 
порыштым ужаш йӧрышым ыште. Аминь.

3. Йоча-влак верч лудшаш

Аралыше святой Суксо, мыйын (лӱм-влак) йо-
ча-влакем осал иян пикшыже-влак деч, ондалышын 
шинчаж деч шке леведышет дене левед, нунын шӱ-
мыштым суксын яндарлыкыштыже арале.

АРАЛЫШЕ СУКСЫЛАН АКАФИСТ

1-ше кондак

Чонем ден капемым аралаш Господь Юмын пуы-
мо святой Суксо, мый, йӧрдымӧ кулет, моктымо 
мурым тыланет мурем. Тый Пылпомышысо Кугы-
жа деч йодаш тоштат да тӱрлӧ ойго да орлык деч, 
ужмо да ужаш лийдыме тушман деч аралет нуным, 
кӧ мура: Господь Юмын пуымо Аралыше Суксо, 
куане. 

1-ше икос

Мыйым аралаш да уло илышем вуйлаташ Пыл-
помыш гыч колтымо святой Суксо, тыйым сукен 
сӧрвалем: ушым пу да туныкто, шӱм гыч лекше 
йӧратымаш дене тыйым моктен мураш лийже: 

Cвятой Троице ончылно мыйын верч йодын шо-
гышо Суксо, куане; Кугыжа-влакын Кугыжаштын 
капдыме сарзыже, куане. Оза-влакын Озаштын 
пылпомышысо тарзыже, куане; Тудын уш-акылан 

моло капдыме тарзыж-влак дене пырля илыше, ку-
ане. Кучен Ашныше Юмын эрыкшым шуктышо, 
куане; чонем аралаш Юмо деч кӱштымашым да 
властьым налше, куане. Мыйын гай сулыкан де-
чат нигунам ойырлыдымо, куане; йӧрдымӧ улам 
гынат, эре пеленем улшо, куане. Чыла корныштем 
аралыше, куане; тӱрлӧ осал деч перегыше, куане.  
Илышем вуйлаташ Юмын пуымо святой Суксо, ку-
ане; поро туныктышем, куане. Господь Юмын пуы-
мо Аралыше Суксо, куане. 

2-шо кондак

Кугезе Адам ачана языкым ыштен, тидлан кӧра 
чыла еҥат сулык ваштареш шоген кертдыме лий-
ын. Айдемым йӧратыше Господь тидым ужын, чот 
чаманен да мландымбалне кажне еҥым аралаш 
святой Суксо-влакым пуэн. Кучен Ашныше Юмын 
эрыкшым шуктен, святой Суксо-влак полшаш 
ямде улыт тудлан, кӧ Юмылан йӧрышын мура: Ал-
лилyиа.

2-шо икос

Святой Суксем, Юмын поро эрыкшым палыже 
манын, уш-акылемым кӱшыч волгалтараш йод, 
Юмын эрыкшым тыршен шукташ шӱмем савыре. 
Аралышем, тыйым чарныде моктем: 

Мыйым Пӱрышӧ Юмым йӧратымаш дене шӱмем 
авалтыше, куане; кажне кечын шагат еда Юмым 
сӧрвалаш да Тудлан таум ышташ кумылаҥдыше, 
куане. Чон суртемым эн ӱшанле аралтыш дене – 
Господь деч лӱдмаш дене – вӱдылшӧ, куане; тӱнян 
сулыкшо верч ыресеш пудалыме Христос дек чыла 
шонымашем савырыше, куане. Тудын орланы-
мыжым, ыресеш колымыжым мыйын ушышкем 
шыҥдарыше, куане; Господьын орланымыжым 
эре шарнен, сулыкыш камвочмо деч аралалташ 
туныктышо, куане. Кӱшыч порылыкым колташ 
йодын, Святой Шӱлышым сӧрвалаш таратыше, 
куане; Йывыртыктыше тиде Шӱлыш ойгырышо 
да ӱҥышӧ шӱман еҥ-влакым чаманен ончалеш ма-
нын ӱшандарыше, куане. Юмын чыла вере улмыж 
нерген шонымаш дене мыйым вӱдылшӧ, куане; 
Тудын чыла палымыжым ушышкем пыштыше, 
куане. Сулыкышт верч ӧкынышӧ-влакым чаманы-
мыж дене шӱмем лыпландарыше, куане; сулыкшо 
верч ӧкыныдымӧ да сулыкеш пешкыдемше еҥлан 
чын судым ыштымыж дене чонем лӱдыктышӧ, 
куане. Господь Юмын пуымо Аралыше Суксо,  
куане. 

3-шо кондак

Аралыше Суксем, мыланем Христосын кӱшты-
мыж почеш илаш, утаралтмаш корно дене шӱрт-

ньыде кошташ Юмын порылык Куатшым йод, 
Юмын святой лӱмжым умша да шӱм дене чарныде 
моктен, Тудлан мураш лийже: Аллилyиа.

3-шо икос

Юмын пуымо аралышем, чон кӧргысӧ пычке-
мышем волгалтараш да шӱмемын палыдымыжым 
поктен колташ пуымо ӱжара, кумыл тодылт сукал-
тен, тыйым сӧрвалем: сулыкан румбыкышто йомын 
кошташ огыл манын, уда кумылшупшмаш дене ла-
выргыше шижмашем эрыкташ полшо. Да тыйын 
ӧрыктарыше волгыдетым моктен мурем:

Кас огыл Волгыдын шӱдыржӧ, Кумытло Юмо 
деч волгыжшо да мыйым эре волгалтарыше, куа-
не; шӱмемын сулык дене петырныше шинчажым 
сотемдарыше яндар кечыйол, куане. Мыйым, за-
кондымылык пычкемыште йомын коштшым, чын 
корныш виктарыше, куане; Господьын кӱшты-
машыжым илыш воштончыш семын ончыктышо, 
куане. Юмын закон мыйын корнемын волгыдыжо 
да йолгорнемым волгалтарыше лампе улмым пал-
дарыше, куане; Христосын Евангелийжым шулен 
колышташ туныктышо, куане. Господьын тунык-
тымыжлан уло чон дене ӱшандарыше, куане; свя-
той Черкын уставше почеш илаш чоткыдемдыше, 
куане. Святой апостол да ачана-шамычын закон 

ден сугыньыштым шуктен илаш таратыше, куане; 
святой православный верам кучымо нерген лӱдде 
ойлаш пеҥгыдемдыше, куане. Чын вера верч кола-
шат ямде лияш туныктышо, куане; еретик да чын 
Черке деч кораҥше-шамыч дене кылым кучаш ча-
рыше, куане. Господь Юмын пуымо Аралыше Сук-
со, куане. 

4-ше кондак

Илыш теҥызын тӱтанже мемнан шӱм-чоннам 
мландымбалысе кӱлешлык верч тыршымаш тол-
кын дене лупша. Йорло чоныштем ласкалык уке, 
утаралтмаш шып верым кушто муам? Аралыше 
Суксем, шонымашем лугышо тӱтаныште уш-акы-
лем виктарыза манын, чыла ӱшаным Юмылан да 
тылат пыштем. Сандене Юмылан таум ыштен му-
рем: Аллилyиа.

4-ше икос

Юмын мыйым пеҥгыдын аралаш пуымо Сук-
сыжо, кава йымалсе осал шӱлыш-шамыч тыйым 
ужыт але йӱкетым колыт гын, яндар волгыдет деке 
лишемаш огыт тошт да чоным пытарыше осалым 
ыштен огыт керт. Сандене ӱҥышын сӧрвалем: чы-
тамсыр улмемлан кӧра мый дечем ит кораҥ, пычке-
мыш шӱлыш-шамычын чоян авырымышт да оса-

лышт деч арале. Мый тыланет уло чон дене мурем:
Пеҥгыде шулдырет дене левед аралыше, куане; 

воктенем тулан керде дене авырен шогышо, куа-
не. Пычкемышын князьшым чактарыше, куане; 
тудын чоя тарзыже-влакым сеҥаш полшышо, ку-
ане. Опкын кайык тӱсан улшо да чонемым пыта-
раш тӧчышӧ ия-шамычым мый дечем поктен кол-
тышо, куане; нунын чоя рывыж семын ыштыме 
осалыштым умылаш полшышо, куане. Ушем ден 
шӱмем пытараш янлык гай кержалтше ия-ша-
мычым чактарыше, куане; нунын пуымо кугешны-
маш ден ужмышудымашым шӱмем гыч кораҥды-
ше, куане. Осалым шарнымым да кӧранымым ушем 
гыч поктен лукшо, куане; ия-шамычын пуымо осал 
шонымаш деч шкемым ыресын палыж дене аралаш 
туныктышо, куане. Аспид ден василиск кишкым 
лӱдде тошкалаш пеҥгыдемдыше, куане; тушманын 
сеҥен кертдыме саркуралан аралышем, куане. Го-
сподь Юмын пуымо Аралыше Суксо, куане. 

5-ше кондак

Тӱням утараш Шочшылан вуй саваш ушан шоҥ-
гыеҥ-шамыч Вифлеемыш толыныт, Юмын вӱдымӧ 
волгыдо шӱдыр нунылан корным ончыктен. Поро 
аралышем, тыйым саде шӱдыр дене таҥастараш 
тоштам: эре пеленем улат да шке волгыдет дене 
мылам чын корным ончыктет. Ты корно кӱшыл 

Вифлеемыш, пылпомышысо кугыжанышыш наҥ-
гая. Курым деч ончыч улшо чапын Кугыжажлан 
тушто мыланнат Архангел да Суксо-влак дене пы-
рля мураш лийже: Аллилyиа.

5-ше икос

Святой аралышем, йӱд пычкемыш мыйым авыра 
да сулыкын шем пылже леведеш гын, тый ит шӱ-
лыкаҥ да ит кораҥ. Утарышын кужун чытымыж 
семынак чыте, шке языкем верч сулыкемын лавы-
ражым мушшо шинчавӱд йогымеш ӧкынаш тарате. 
Сандене ӱҥышын сӧрвален ойлем: 

Мыйын гай сулыкан еҥ верчат Юмылан тамле  
пушан фимиам гай молитвам кондышо, куане; 
мыйым утараш манын, Пӱрышым эре сӧрвалыше, 
куане. Шке кумалмет дене Юмын чын шыдыжым 
мыйын ӱмбач шӧрышӧ, куане; Чот чаманыше Го-
сподьым мыйын осал пашам проститлаш йодшо, 
куане. Закондымо пашам дене пырля мыйымат 
ынже пытаре манын, Юмын порылыкшым ӱжшӧ, 
куане; илышем тӧрлаташ жапым пуыжо манын, 
чонемым Шке Вӱржӧ дене Сулен налшым чарны-
де йодшо, куане. Сулыкем верч чыла кечынат ӧкы-
нен илаш кумылаҥдыше, куане; Господь ончылно 
ыштыме шуко языкем верч ӧкынен шорташ тара-
тыше, куане. Ушем дене шкемым терген, сулыкем 

почын ойлаш туныктышо, куане; Поро Юмым сы-
рыктымем годым шӱмемым ойгырыктышо, куане. 
Пиалдыме, шотдымо илышем верч шорташ тараты-
ше, куане; утаралтмашем верч чарныде волгыдын 
кумалше, куане. Господь Юмын пуымо Аралыше 
Суксо, куане. 

6-шо кондак

Аралыше Суксем, мыйын гай сулыкан верч тыр- 
шыметым уло йӱкын палдарем, вет тиде пудыран-
чык тӱнясе кугу ойго да орлык годым вашке лы-
пландарет. Кугу уш-акылан Пӱрышӧ мыйын чо-
немын чержым паремдаш чыла колтен манын, 
умылтарет да Пылпомышысо поро Эмлызылан му-
раш туныктет: Аллилyиа.

6-шо икос

Святой Суксем, тый кумылаҥдет, да мый йÖратен 
пуышо Юмо деч мытарь семын йодам, «Чаманыше 
лий да мыйын сулыкем проститле» манам. Тунам 
ойго да шӱлык дене пычкемышалтше чоныштем 
порын лыпландарыше волгыдо волгалтеш, шӱмем 
куан да йывыртымаш дене темеш. Мыйым пеҥгы-
демдыше да уш-акылем пойдарыше туныктышем, 
вашеште тудлан, кӧ тылат мура: 

Чытымашын утарыше нелытшым йӧратен нума-

лаш полшышо, куане; ойгыш да шыгырыш логал-
ме годым Господь Юмылан ӱшанаш пеҥгыдемды-
ше, куане. Йӧсылык ден черым лӱдде сеҥен лекташ 
туныктышо, куане; шӱлыкым да волышо кумылым 
шӱмем гыч поктен колтышо, куане. Ӱшаным йомда-
рымаш дене пытараш тӧчышӧ тушман ваштареш 
чот шогаш пеҥгыдемдыше, куане; Юмым пагален 
илыше-влак поктылмо лийыт манын, апостолын 
каласымыжлан ӱшанаш туныктышо, куане. Про-
рок ден апостол-влак семын чыташ да орланаш 
ӱшандарыше, куане; мыйым лыпландараш манын, 
мyченик ден исповедник-влакын Христос верч вӱр 
марте индыралтмыштым ончыктышо, куане. Ута-
рыше Господьын орланымыжым шинча ончылнем 
сӱретлыше, куане; ончыкыжым суап лиймылан 
шӱмем ӱшандарыше, куане. Курымаш порылыкым 
вучымо йывыртымаш дене чонем иландарыше, ку-
ане; эре пеленем улшо поро лыпландарышем, куа-
не. Господь Юмын пуымо Аралыше Суксо, куане. 

7-ше кондак

Чаманыше шӱман да чыла еҥын утаралтмыж 
верч тыршыше Пӱрышӧ тыйым, Шке Суксыжым, 
ӱмырем мучко мыланем ӱшанле орол да туныкты-
шо лияш колтен. Cвятой кумылаҥдымет дене пол-
шет, диаволын осалже деч аралет да ямдылет мый-
ым ушан ӱдыр-влак дене пырля пылпомышысо 

полатыш поро паша дене пураш да Юмылан сыл-
нын мураш: Аллилyиа.

7-ше икос

Кучен Ашныше Господь мылам, йӧрдымӧ да 
чылашт деч сулыкан кулжылан, у порылыкым он-
чыкта: чыла осал пашамым пала гынат, чаманен, 
мыйын вашталтмем да сулыкем верч уло шӱм дене 
ӧкынымем вуча, сандене чыла закондымылыкем 
дене пырля мыйым тачысе кече да шагат марте пы-
тарен огыл. Поро аралышем, Юмо ончылно мый-
ын верч сӧрвалыметлан кӧра илем, тидлан ӱшанем 
да йӧратен мурем: 

Мыйым, тиде илышын толкынжо дене лупшы-
мо еҥым, вӱд йымак кайыме деч аралыше, куане; 
полыш кидым шуялтен, закондымо пашамын ла-
выран вынемже гыч лукшо, куане. Чонем локтыл-
шо йогыланымашын сулыкан омыжым почкышо, 
куане; шотдымын ыштымем дене пычкемышал-
тше ушем шке волгыдет дене волгалтарыше, куа-
не. Йӱкшен шушо шӱмем молитва дене ырыкташ 
полшышо, куане; Юмым эре мокташ таратыше, 
куане. Пӱрышым кÿлеш семын моктен мураш йӱ-
кем келыштарыше, куане; Господьым умша дене 
веле огыл, а шӱм дене мокташ туныктышо, куане. 
Юмын святой эрыкшым шукташ кумылаҥдыше, 
куане; осал койышем деч шке кумылын кораҥаш 

таратыше, куане. Мыйын кӧгӧрчен гай проста да 
пача гай ӱҥышӧ лиймем вучышо, куане; йоча се-
мын осалым шарныдыме да шоҥгыеҥ семын шо-
нен моштышо лиймем верч тыршыше, куане. Го-
сподь Юмын пуымо Аралыше Суксо, куане. 

8-ше кондак

Мландымбалне мый толшо да эртен кайыше веле 
улам: арам паша дене эртыше илышын кӱчык ул-
мыжым палем гынат, колымашын вучдымын тол-
мыжо да Лӱдыкшӧ Суд лийшаш нерген йӧршын ом 
шоно. Тунам Чын Судия ончыко шогалаш да чыла 
пашам ден шомакем верч вашмутым кучаш лога-
леш. Чонемым аралыше Суксо, тыйым сӧрвалем: 
сулыкан омо деч вашке помыжалте, мыйын гай ям-
дылалт шудымым колымаш шагат ынже руалте. За-
кондымо чыла пашам проститлыже манын, Чот ча-
маныше Юмо деч йодаш йӧрышӧ лияш да Тудлан 
йывыртен мураш лийже: Аллилyиа.

8-ше икос

Осал шӱлыш-шамычлан да сулыкышт верч ӧкы-
ныде колышо еҥ-влаклан лӱдыкшӧ орлык лий-
шашым тый палет, мыйымат тидак вуча манын 
лӱдам. Пӱрышем да чылаштын Господьшо капем 
дене чеверласаш кӱшта гын, поро аралышем, ча-

манымаш шулдырет дене мыйым туге левед, кузе 
арслан кайык шке игыжым леведеш. Чонем лекме 
годым пеленем лий, шучко тушман-шамычым пок-
тен колто. Тидын нерген уло чон дене йодам да ой-
лем: 

Колымаш лӱдыкшӧ шагатым шинча ончылнем 
кучышо, куане; тудо вучыдымын да чактараш лий-
дымын толеш манын, эре шарныктыше, куане. 
Кажне илыме кечым пытартыш кече семын аклаш 
туныктышо, куане; кеч-могай жапыштат вес тӱняш 
каяш ямдылыше, куане. Чонемын чаманымыжым 
да шӱмемын шортмыжым шочыктышо, куане; 
илышем мучашке шумо деч ончыч чыла сулыкем 
касарыктен шукташ тыланыше, куане. Тӱням да 
тӱняште мо улшым йӧраташ чарыше, куане; млан-
дымбалысе пытышаш поянлыкым йӧратыме деч 
шӱмем эрыкташ полшышо, куане. Ты тӱнясе чыла 
поянлык жаплан пуымо да вашке пытышаш манын 
ӱшандарыше, куане; тудын моторлыкшо олык пе-
ледыш гай кӱчык ӱмыран улмым ончыктышо, куа-
не. Ӱмыл гай йомшаш чапым кычалаш чарыше, ку-
ане; Господь Юмын пуымо Аралыше Суксо, куане. 

9-ше кондак

Тиде илышыште чыла тӱрлӧ сулыкым ыштенам, 
жапым арам паша дене эртаренам, ӱмырем ынде 
мучашке лишемеш. Тушманем-шамыч ӱмбакем 

кержалтыт, тамык пундашке волташ тӧчат. Тыйым, 
поро Суксем, сӧрвалем: лӱдыкшӧ тергымашым эр-
тымем годым арале, Пылпомыш Кугыжанышын 
капкаж деке орлык ужде намиен шукто. Тушто сук-
со-влак йывыртен вашлийыт нуным, кӧ мура: Ал-
лилyиа.

9-ше икос

Аралыше святой Суксем, ӱмырем мучко тÿрлын 
полшымет нерген мастар йылман еҥат каласен ок 
пытаре. Святой Тынеш пуртымаш годсек мыйын 
чонем верч тыршет: изием годым араленат, йоча 
жапыштем ушан-шотан лияш полшенат, самыры-
кем годым сулыкыш камвочмо деч перегенат, куш-
кын шумекем порылан туныктенат. Сулыкем верч 
шылтален, лыпландарен, шоҥгемме мартеат ара-
ле, чыла шотыштат полшо да утаралтмаш корныш 
виктаре. Сандене тыланет тауштен мурем: 

Шке полышет да аралтышет дене эре пеленем 
улшо, куане; вием пеҥгыдемдыше Господьлан 
таум ышташ эрден эрак кынелтыше, куане. Кажне 
кечым молитва дене святитлаш туныктышо, куане; 
Поро Юмылан кумалде, пашам тӱҥалаш чарыше, 
куане. Шке виемлан гына ӱшанымем шӱмем гыч 
кораҥдаш тыршыше, куане; Господь Иисyс Хри-
стосын эн ямле лӱмжым эре ушышто кучаш да 
чарныде мокташ таратыше, куане. Чыла жапыштат 

эн кӱлешаным да пайдалым гына йӱкын ойлаш ку-
мылаҥдыше, куане; кӱлдымашым да Юмо нерген 
удам ойлымо деч, утыждене мутланыме деч ча-
рыше, куане. Кеч пашаште, кеч пайрем годым эре 
пеленем улшо, куане; утым кочмо-йӱмӧ деч шкем 
сорлыклаш туныктышо, куане. Омо ужмо гоч ал-
гаштарыше тушманым поктен колтышо да ма-
лымем годым аралыше, куане; ракатым кычалаш 
чарыше, ончалтышем яндарлык да вожылмаш дене 
темыше, куане. Господь Юмын пуымо Аралыше 
Суксо, куане. 

10-шо кондак

Айдемым йӧратыше да чылаштым утараш тол-
шо Чот поро Иисyс, мыйым аралаш Тый изием го-
дымак капдыме Суксым пуэнат. Суксын сӧрвалы-
мыже Юмылан йӧрышӧ улмым да Тыйын шӱмет 
чаманыше улмым пален, уло чон дене сӧрвалем: 
шотлен пытарыдыме осал паша-шамычем простит-
ле. Мыланем Тыйын чап пӧртетлан йӧраш да чын 
илыше-влак дене пырля мураш лийже: Аллилyия.

10-шо икос

Чонемым йогыланыме да шкем чаманыме дене 
лушкыдемден, тушман-шамыч мыйым курымеш- 
лан пытараш тӧчат. Святой Суксо, тый нунын чоя 



29

оптышыштым чактарен кертше пырдыж лий. Ара-
лышем, тыйым чот сӧрвалем: Утарыше Господьын 
эн яндар Капше ден эн святой Вӱржым чонем лекме 
деч ончыч кӧргышкем налаш полшо. Тиде куры-
машлык кочкыш да илышым пуышо йӱыш дене 
пеҥгыдемын, вес тӱняш лӱдде вончем, тунам тый-
ым, мыланем кугу порылыкым ыштышым, моктен 
мурем: 

Ия-шамыч кержалтме деч аралаш эрыкым да вий-
ым налше, куане; ужаш лийдыме чыла тушманым 
сеҥаш Юмын пеҥгыдемдыме, куане. Мыйым диа-
волын чыла осалже да чоялыкше деч арален кертше, 
куане; тӱням кучышо опкынын, мытарстве-влакын 
озажын, руалтымыж деч утарыше, куане. Колымо 
шагатыште осал шӱлыш-шамычын шучко чурий-
ышт лӱдыктылмӧ деч шке улмет дене лыпланда-
рыше, куане; южысо тергымаш-шамычым тыйын 
полшымет дене орланыде эрташ ӱшаным пуышо, 
куане. Чот вучымо райын капкаж деке миен шуде 
кучен наҥгайыме деч аралыше, куане; мыйым пыч-
кемышыш кудалтыме деч Юмым чот сӧрвалымет 
дене утарыше, куане. Тамыкысе тул деч утлаш ма-
нын, сулыкем верч шортын ӧкынаш да шинчавӱд 
йогынем дене Господьын кумылжым пушкы-
демдаш туныктышо, куане; ия-шамыч дене пырля 
орланаш огыл манын, йӱд-кече кумалаш таратыше, 
куане. Мыйым эре туныктышо да вуйлатыше, куа-

не; ӱшанле перегышем да вашке полшышем, куа-
не. Господь Юмын пуымо Аралыше Суксо, куане. 

11-ше кондак

Святой Аралышем, чыла порылыкет верч уло 
чон дене таушташ тиде мурем ок сите. Тачысе кече 
да тиде шагат марте полшен шогет, сандене эшеат 
йодам: мемнам Пӱрышӧ Юмым сӧрвале, Шке Лӱ-
дыкшӧ Судыштыжо мыйым шола велыш колтымо 
деч утарыже, да Тудлан чыла святой-шамыч дене 
пырля мураш лийже: Аллилyиа.

11-ше икос

Светильникем йӧрен, тудым угыч ылыжташ поро 
пашамын елейже уке. Колышаш шагатын пелйӱд-
шӧ трук толеш гын, мыйын гай сулыкан омо дене 
нелемше да пиалдыме еҥлан кушто лийман? «Тый-
ым ом пале!» манын, юродивый ӱдыр-влаклан 
Качын пеҥгыдын каласыме йӱкшым мыланем ко-
лаш огыл ыле. Тӱткӧ аралышем, чон атемым поро 
пашан елейже дене темаш полшо, эн чотшо чама-
ныме да ӱҥышылык дене теме. А мый дечем кызыт 
тиде мурым нал: 

Эн поро Господьын лӱмжым гына ушыштем ку-
чаш туныктышо, куане; Тудым йӧратымым шӱ-
мыштем уэмдыше, куане. Тудым, Чыла Пӱрышым, 
шке ушем да уло шонымашем дене йӧраташ ку-

мылаҥдыше, куане; лишыл-влакым йӧратымаш 
Юмылан йӧрышӧ улмым эре шарныктыше, куане. 
Нуным йылме дене огыл, а паша дене чот йӧраташ 
туныктышо, куане; ойгышт годым полшаш кумы-
лаҥдыше, куане. Орлыкан-влакым лыпландараш, 
шыгыремдыме-влак верч шогаш таратыше, куа-
не; йорло да укеан-влаклан шке ужашем гыч ойы-
раш шӱмем савырыше, куане. Утарышын кӱшты-
мыжым шуктен, йолташем верч шке чонем пуаш 
ямдылыше, куане; лишыл еҥын сулыкшым ужаш 
огыл манын, шинчамым петырыше, куане. Су-
лыкыш камвочшо айдеме нерген осалым ойлымо 
деч мыйым кучышо, куане; йолташемым вурсышо 
еҥын мутшылан ӱшанаш чарыше, куане. Господь 
Юмын пуымо Аралыше Суксо, куане. 

12-шо кондак

Святой аралышем, мыйым утарен, Христос Юмо 
деке намиен шуктымешкет, йолемлан алгаштары-
маш кӱэш шӱртняш ит пу. Илыш корныштем мый-
ым аралаш манын, тый Чыла кертше Господь деч 
порылыкым налынат, а Тудлан пылпомышысо ку-
ат-влак чарныде мурат: Аллилyиа.

12-шо икос

Господьын капдыме кулжо, ӧрыктарыше чама-
нымет да чылажымат вашке умылымет нерген 

моктен мурем. Тый вет сулыкан ӱпшалтмем дечат 
от йырне. Мыланем курымешлан колаш огыл, а 
Юмын Кугыжанышыш пураш лийже манын, мый-
ын гай йӧрдымӧ верчат эре кумалат да шке святой 
молитватым Кумытло Юмын Престолжо деке шук-
тет. Чон поянлыкемын мурыжым колышташ кумы-
лет лийже: 

Юмын Лӱдыкшӧ Судшо лийшашым шарнык-
тен, сулык ыштыме деч мыйым кораҥдыше, куа-
не; сылне Христос каче дене вашлияш манын, чо-
немым нарашта ӱдыр семын ямдылаш таратыше, 
куане. Мыйым сӱан полатлан йӧрышым ышташ 
тыршыше, куане; ушан ӱдыр да чын илыше пра-
ведник-влакын чонышт дене пырля лияш манын, 
чон светильникем ылыжташ туныктышо, куане. 
Сулыкан вургем деч ойырлаш таратыше, куане; су-
лыкдымо яндар вургемым чияш полшышо, куане. 
Христосын Лӱдыкшӧ Судыштыжшо пурла веллан 
йӧрышӧ лияш ямдылыше, куане; Шкенжын ой-
ырен налмыже-влак деке ушыжо манын, Юмын 
порылыкшым сӧрвалыше, куане. Юмын Кугыжа-
нышкыже, тыйын пылпомышысо капдыме йолта-
шет-влак деке, пуртыжо манын, нунымат пырля 
сӧрвалаш кумылаҥдыше, куане; поро да тӱткӧ ара-
лышем, куане. Мыйын гай сулыкан еҥ верчынат 
шокшын кумалше да порын йодын шогышо, куане; 
Господь Юмо да Тудын Эн святой Аваже деч вара 

эн кугу ӱшанем, куане. Господь Юмын пуымо Ара-
лыше Суксо, куане. 

13-шо кондак

Юмын Суксыжо, уш-акылан эн сылне волгы-
до! Тауштен мурымем йӧратен нал, мландымбач 
ойырлен, Суд ончыко шогалмем годым мыланем, 
сулыканлан, чаманыметым ончыкто. Воктенем шо-
гымет дене тый мыйын лӱдмашемым утаралтмаш 
ӱшан дене чактаре, да райысе илыме верыште ча-
пын Тӱҥалтышдыме Кугыжажлан тыйын пеленет 
курымеш мураш лийже: Аллилyиа.

(Тиде кондак кум гана лудалтеш,  
вара 1-ше икос да 1-ше кондак лудалтеш).

Молитва

Порын левед аралыше святой Суксем! Мый, су-
лыкан кулет (лӱм), тыйын ончылнет чон корштен, 
шӱм дене ойгырен кумал шогем. Шортын сӧрва-
лымем колышт, закондымо пашам, чын огылем ит 
шарныкте, вет мый, пиалдыме, кажне кечын шагат 
еда тыйым сырыктем, мемнам пӱрышӧ Господь 
ончылно шкемым йырныкын кучем. Суксем, ча-
мане да мыйын гай лавыран дечат колымешкем ит 
кораҥ, сулыкан омем деч шке кумалмет дене по-
мыжалте. Кодшо илышем яндарын эртарен, язы-

кем касараш полшышо поро саскам кондаш лий-
же. Ӱшаным йомдарен колымо дене тушманым 
йывыртыкташ огыл манын, колымашыш наҥгай-
ыше сулыкым ыштыме деч мыйын арале. Святой 
Суксем, тыйын гай ӱшанле йолташем, аралышем, 
пеҥгыде полшышем да йодын шогышем весе 
нигӧ уке. Тидым пешак палем да йӱкын ойлем. 
Осалым ыштымем годым але вучыдымо жапыште 
Поро Юмо чонемым ынже нал манын, Господьын 
Престолжо ончылно мыйын гай эн йӧрдымӧ да 
языкан верчат кумалат. Чаманыше шӱман Господь 
Юмым чарныде сӧрвале: шке шижмашем, мутем 
але пашам дене ӱмырем мучко ыштыме чыла су-
лыкем кудалтыже, чонемым кузе-гынат утары-
же. Шкенжын кугу чаманымашыж дене тыште 
наказатлыже, а тӧр Судыштыжо мыйын сулыкем 
ынже ончыкто да орланымашлан мыйым ынже 
пу. Колымем деч ончыч мыланем языкем касараш 
да Святой Пырчесым Юмылан йӧрышын подыл 
шукташ полшыжо. Тидын нерген сӧрвален йодам, 
тыгай пӧлекым вучем. Поро аралышем, колы-
мо лӱдыкшӧ шагатыштем пеленем лий, вийдыме 
чонемым лӱдыкташ толшо ия-шамычым поктен 
колто, южысо тергымашым эртымем годым ну-
нын авыркалымышт деч арале. Чот вучымо рай-
ыш тыйын полшымет дене сайын миен шуаш 
лийже. Кӱшыл куат ден святой-влакын погынышт 

тушто Кумытло ик Юмын, Ачан, Эргын да Святой 
Шӱлышын, эн чот аклыме чапле лӱмжым чарны-
де моктат. Тудлан курым-курымеш пагалымаш да 
сукен кумалмаш лийже. Аминь.

